
Mahavakya Ratnavali

ಮಹಾವಾಕ್ಯರತ್ನಾವಲೀ

ಶ್ರೀಃ .
ಮಹಾವಾಕ್ಯರತ್ನಾವಲಿಃ
ನಾಮ
ಶ್ರೀಮತ್ಪರಮಹಂಸಪರಿವ್ರಾಜಕಾಚಾರ್ಯರಾಮಚಂದ್ರಯತಿ-
ಗ್ರಥಿತೇಶಾವಾಸ್ಯಾದ್ಯಷ್ಟೋತ್ತರಶತೋಪನಿಷದಾಂ
ಸಾರಸಂಗ್ರಹಃ .
ಪಣಶೀಕರೋಪಾಹ್ವಲಕ್ಷ್ಮಣಾತ್ಮಜವಾಸುದೇವಶರ್ಮಣಾ ಸಂಶೋಧಿತಃ
(ಸಪ್ತಮಂ ಸಂಸ್ಕರಣಂ)

.ಮಹಾವಾಕ್ಯರತ್ನಾವಲಿಸ್ಥವಿಷಯಕ್ರಮಃ ವಾಕ್ಯಸಂಖ್ಯಾ ಚ .

ವಿಷಯಾಃ
ಮಂಗಲಾಚರಣಂ -

ಅಷ್ಟೋತ್ತರಶತೋಪನಿಷದಃ ಮಹಾವಾಕ್ಯರತ್ನಾವಲೀ ಪದಯೋಜನಾ ಚ
1 ವಿಧಿವಾಕ್ಯಾನಿ 66

2 ಬಂಧಮೋಕ್ಷವಾಕ್ಯಾನಿ 31

3 ಅವಿದ್ವನ್ನಿಂದಾವಾಕ್ಯಾನಿ 21

4 ಜಗನ್ಮಿಥ್ಯಾವಾಕ್ಯಾನಿ 33

5 ಉಪದೇಶವಾಕ್ಯಾನಿ 54

6 ಜೀವಬ್ರಹ್ಮೈಕ್ಯವಾಕ್ಯಾನಿ 38

7 ಮನನವಾಕ್ಯಾನಿ 39

8 ಜೀವನ್ಮುಕ್ತಿವಾಕ್ಯಾನಿ 119

9 ಸ್ವಾನುಭೂತಿವಾಕ್ಯಾನಿ 118

10 ಸಮಾಧಿವಾಕ್ಯಾನಿ 50

11 ನಾನಾಲಿಂಗಸ್ವರೂಪವಾಕ್ಯಾನಿ 32 [601]

12 ಪುಲ್ಲಿಂಗಸ್ವರೂಪವಾಕ್ಯಾನಿ 30

13 ಸ್ತ್ರೀಲಿಂಗಸ್ವರೂಪವಾಕ್ಯಾನಿ 12

14 ನಪುಂಸಕಲಿಂಗಸ್ವರೂಪವಾಕ್ಯಾನಿ 39

15 ಆತ್ಮಸ್ವರೂಪಮಹಾವಾಕ್ಯಾನಿ 40

16 ಸರ್ವಸ್ವರೂಪವಾಕ್ಯಾನಿ 40

17 ಬ್ರಹ್ಮಸ್ವರೂಪವಾಕ್ಯಾನಿ 94

18 ಅವಶಿಷ್ಟವಾಕ್ಯಾನಿ 36

19 ಫಲವಾಕ್ಯಾನಿ 40

20 ವಿದೇಹಮುಕ್ತಿವಾಕ್ಯಾನಿ 77 [407]

1008

ಉಪಸಂಹಾರಃ
ಇತಿ ವಿಷಯಾನುಕ್ರಮಣಿಕಾ ಸಂಪೂರ್ಣಾ .

===============================================

ಅಥ ಪಂಚ ಶಾಂತಯಃ .
ವಾಕ್-ಪೂರ್ಣ-ಸಹನಾ-ಪ್ಯಾಯಂ-ಭದ್ರಂಕರ್ಣೇಭಿರೇವ ಚ .

ಪಂಚ ಶಾಂತೀಃ ಪಠಿತ್ವಾದೌ ಪಠೇದ್ವಾಕ್ಯಾನ್ಯನಂತರಂ ..

ಇತ್ಯುಕ್ತಂ ತಾಶ್ಚ -
ಓಂ ವಾಙ್ಮೇ ಮನಸಿ ಪ್ರತಿಷ್ಠಿತಾ ಮನೋ ಮೇ ವಾಚಿ
ಪ್ರತಿಷ್ಠಿತಮಾವಿರಾವೀರ್ಮ ಏಧಿ ..ವೇದಸ್ಯ ಮ ಆಣೀಸ್ಥಃ
ಶ್ರುತಂ ಮೇ ಮಾ ಪ್ರಹಾಸೀರನೇನಾಧೀತೇನಾಹೋರಾತ್ರಾನ್ಸಂದಧಾಮ್ಯೃತಂ
ವದಿಷ್ಯಾಮಿ ಸತ್ಯಂ ವದಿಷ್ಯಾಮಿ ತನ್ಮಾಮವತು ತದ್ವಕ್ತಾರಮವತು
ಅವತು ಮಾಮವತು ವಕ್ತಾರಮವತು ವಕ್ತಾರಂ ..

ಓಂ ಶಾಂತಿಃ ಶಾಂತಿಃ ಶಾಂತಿಃ .. 1..
ಓಂ ಪೂರ್ಣಮದಃ ಪೂರ್ಣಮಿದಂ ಪೂರ್ಣಾತ್ಪೂರ್ಣಮುದಚ್ಯತೇ ..
ಪೂರ್ಣಸ್ಯ ಪೂರ್ಣಮಾದಾಯ ಪೂರ್ಣಮೇವಾವಶಿಷ್ಯತೇ ..
ಓಂ ಶಾಂತಿಃ ಶಾಂತಿಃ ಶಾಂತಿಃ .. 2..
ಓಂ ಸಹ ನಾವವತು .ಸಹ ನೌ ಭುನಕ್ತು .ಸಹ ವೀರ್ಯಂ
ಕರವಾವಹೈ . ತೇಜಸ್ವಿ ನಾವಧೀತಮಸ್ತು ಮಾ ವಿದ್ವಿಷಾವಹೈ .
ಓಂ ಶಾಂತಿಃ ಶಾಂತಿಃ ಶಾಂತಿಃ .. 3..
ಓಂ ಆಪ್ಯಾಯಂತು ಮಮಾಂಗಾನಿ ವಾಕ್ಪ್ರಾಣಶ್ಚಕ್ಷುಃಶ್ರೋತ್ರಮಥೋ
ಬಲಮಿಂದ್ರಿಯಾಣಿ ಚ ಸರ್ವಾಣಿ ಸರ್ವಂ ಬ್ರಹ್ಮೋಪನಿಷದಂ ಮಾಹಂ
ಬ್ರಹ್ಮ ನಿರಾಕುರ್ಯಾಂಮಾಮಾಬ್ರಹ್ಮನಿರಾಕರೋದನಿರಾಕರಣಮಸ್ತ್ವನಿರಾಕರಣಂ

ಮೇ ಅಸ್ತು ತದಾತ್ಮನಿ ನಿರತೇ ಯ ಉಪನಿಷತ್ಸು ಧರ್ಮಾಸ್ತೇ ಮಯಿ ಸಂತು ತೇ
ಮಯಿ ಸಂತು ..

ಓಂ ಶಾಂತಿಃ ಶಾಂತಿಃ ಶಾಂತಿಃ .. 4..
ಓಂ ಭದ್ರಂ ಕರ್ಣೇಭಿಃ ಶೃಣುಯಾಮ ದೇವಾ .ಭದ್ರಂ
ಪಶ್ಯೇಮಾಕ್ಷಭಿರ್ಯಜತ್ರಾಃ .ಸ್ಥಿರೈರಂಗೈಸ್ತುಷ್ಟುವಾꣳಸಸ್ತನೂಭಿಃ .
ವ್ಯಶೇಮ ದೇವಹಿತಂಯದಾಯುಃ ..ಸ್ವಸ್ತಿ ನ ಇಂದ್ರೋ ವೃದ್ಧಶ್ರವಾಃ .
ಸ್ವಸ್ತಿ ನಃ ಪೂಷಾ ವಿಶ್ವವೇದಾಃ .ಸ್ವಸ್ತಿ ನಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ .
ಸ್ವಸ್ತಿ ನೋ ಬೃಹಸ್ಪತಿರ್ದಧಾತು ..
ಓಂ ಶಾಂತಿಃ ಶಾಂತಿಃ ಶಾಂತಿಃ .. 5..
ಇತಿ ಪಂಚ ಶಾಂತಯಃ .

ಅಥಮಂಗಲಾಚರಣಂ .

ಓಂ ಶ್ರೀಮದ್ವಿಶ್ವಾಧಿಷ್ಠಾನಾಯ ಪರಮಹಂಸಾಯ ನಮಃ .
ಯೋ ವಿದ್ಯಾದಿವಿದೇಹಾಂತಮಹಾವಾಕ್ಯಾರ್ಥವಿಗ್ರಹಃ .
ಶ್ರೀರಾಮಚಂದ್ರರೂಪಾಯ ತಸ್ಮೈ ಭೂತಾತ್ಮನೇ ನಮಃ .. 1..
ಯಃ ಪೂಜ್ಯೋ ಯತಿಭಿಃ ಸ್ವಧರ್ಮನಿರತೈರ್ಧ್ಯಾಯಂತಿಯಂಯೋಗಿನೋ
ಯೇನಾತ್ತಂ ನಿಗಮಾಂತವೇದ್ಯಮನಿಶಂಯಸ್ಮೈ ಹವಿರ್ದೀಯತೇ ..
ಯಸ್ಮಾತ್ಸ್ಥಾವರಜಂಗಮಂ ಸಮಭವದ್ಯಸ್ಯಾಂಶಮಾನೋಽವರೋ
ಯಸ್ಮಿಂಲ್ಲೀನಮಿದಂ ಪ್ರಣೌಮಿ ಸತತಂ ತಂ ವಾಸುದೇವಂ ಗುರುಂ .. 2..

ನತ್ವಾ ಶ್ರೀವಾಸುದೇವೇಂದ್ರಪಾದಪಂಕೇರುಹದ್ವಯಂ ..

ಗ್ರಥ್ಯತೇ ವೈ ಮಹಾವಾಕ್ಯರತ್ನಾವಲಿರಿಯಂಮಯಾ .. 3..

ಅಷ್ಟೋತ್ತರಶತೋಪನಿಷದಃ .
ಅಥ ಖಲ್ವೃಗ್ವೇದಾದಿವಿಭಾಗೇನ ವೇದಾಶ್ಚತ್ವಾರಃ ..
ತತ್ರೈಕವಿಂಶತಿಶಾಖಾ ಋಚಃ ..
ನವಾಧಿಕಶತಶಾಖಾ ಯಜುಷಃ ..
ಸಹಸ್ರಶಾಖಾ ಸಾಮ್ನಃ ..
ಪಂಚಾಶಚ್ಛಾಖಾ ಅಥರ್ವಣಸ್ಯ ..
ಏಕೈಕಸ್ಯಾಃ ಶಾಖಾಯಾ ಏಕೈಕೋಪನಿಷತ್ ..

ಆಹತ್ಯಾಶೀತಿಸಹಿತಶತಾಧಿಕಸಹಸ್ರಸಂಖ್ಯಾಕಾ ಉಪನಿಷದಃ ..
ತಾಸು ಶ್ರೀರಾಮಚಂದ್ರೇಣ ರಾಮದೂತಾಯ ಸಾರತರೋಪನಿಷದ
ಅಷ್ಟೋತ್ತರಶತಸಂಖ್ಯಾಕಾ ಉಪದಿಷ್ಟಾಃ ..

ತಥಾ ಚ ಮುಕ್ತಿಕೋಪನಿಷತ್ಸ್ಥಾಷ್ಟೋತ್ತರಶತೋಪನಿಷನ್ನಾಮಶ್ಲೋಕಾ ಲಿಖ್ಯಂತೇ -
“ಈಶಕೇನಕಠಪ್ರಶ್ನಮುಂಡಮಾಂಡೂಕ್ಯತಿತ್ತಿರಿಃ .
ಐತರೇಯಂ ಚ ಛಾಂದೋಗ್ಯಂ ಬೃಹದಾರಣ್ಯಕಂ ತಥಾ .. 1..

ಬ್ರಹ್ಮ ಕೈವಲ್ಯಜಾಬಾಲೌ ಶ್ವೇತಾಶ್ವೋ ಹಂಸ ಆರುಣಿಃ .
ಗರ್ಭೋ ನಾರಾಯಣೋ ಹಂಸೋ ಬಿಂದುನಾದಶಿರಃ ಶಿಖಾ .. 2..

ಮೈತ್ರಾಯಣೀಕೌಶಿತಕೀಬೃಹಜ್ಜಾಬಾಲತಾಪಿನೀ .
ಕಾಲಾಗ್ನಿರುದ್ರಮೈತ್ರೇಯೀ ಸುಬಾಲಕ್ಷುರಿಮಂತ್ರಿಕಾ .. 3..

ಸರ್ವಸಾರಂ ನಿರಾಲಂಬಂ ರಹಸ್ಯಂ ವಜ್ರಸೂಚಿಕಂ .

ತೇಜೋ ನಾದಧ್ಯಾನವಿದ್ಯಾಯೋಗತತ್ತ್ವಾತ್ಮಬೋಧಕಂ .. 4..

ಪರಿವ್ರಾಟ್ ತ್ರಿಶಿಖೀ ಸೀತಾ ಚೂಡಾ ನಿರ್ವಾಣಮಂಡಲಂ .

ದಕ್ಷಿಣಾ ಶರಭಂ ಸ್ಕಂದಂ ಮಹಾನಾರಾಯಣಾಹ್ವಯಂ .. 5..

ರಹಸ್ಯಂ ರಾಮತಪನಂ ವಾಸುದೇವಂ ಚ ಮುದ್ಗಲಂ .

ಶಾಂಡಿಲ್ಯಂ ಪೈಂಗಲಂ ಭಿಕ್ಷುಂ ಮಹಚ್ಛಾರೀರಕಂ ಶಿಖಾ .. 6..

ತುರ್ಯಾತೀತಂ ಚ ಸಂನ್ಯಾಸಂ ಪರಿವ್ರಾಜಾಕ್ಷಮಾಲಿಕಾ .

ಅವ್ಯಕ್ತೈಕಾಕ್ಷರಂ ಪೂರ್ಣಾ ಸೂರ್ಯಾಕ್ಷ್ಯಧ್ಯಾತ್ಮಕುಂಡಿಕಾ .. 7..

ಸಾವಿತ್ರ್ಯಾತ್ಮಾ ಪಾಶುಪತಂ ಪರಂ ಬ್ರಹ್ಮಾವಧೂತಕಂ .

ತ್ರಿಪುರಾ ತಪನಂ ದೇವೀ ತ್ರಿಪುರಾ ಕಠಭಾವನಾ .. 8..

ಹೃದಯಂ ಕುಂಡಲೀಭಸ್ಮರುದ್ರಾಕ್ಷಗಣದರ್ಶನಂ .

ತಾರಸಾರಮಹಾವಾಕ್ಯಪಂಚಬ್ರಹ್ಮಾಗ್ನಿಹೋತ್ರಕಂ .. 9..

ಗೋಪಾಲತಾಪನಂ ಕೃಷ್ಣಂ ಯಾಜ್ಞವಲ್ಕ್ಯಂ ವರಾಹಕಂ .

ಶಾಟ್ಯಾಯನೀ ಹಯಗ್ರೀವಂ ದತ್ತಾತ್ರೇಯಂ ಚ ಗಾರುಡಂ .. 10..

ಕಲಿಜಾಬಾಲಿಸೌಭಾಗ್ಯರಹಸ್ಯಋಚಮುಕ್ತಿಕಾ ”ಇತಿ..
(ಈಶಾದ್ಯಷ್ಟೋತ್ತರಶತೋಪನಿಷದಾಂ ಶಾಖಾಭೇದಂ ದರ್ಶಯತಿ)
ತತ್ರ ದಶೋಪನಿಷದಋಗ್ವೇದಗತಾಃ ..
ಶುಕ್ಲಕೃಷ್ಣಭೇದೇನಯಜುಷ ಏಕಪಂಚಾಶತ್ ..

ತತ್ರ ಶುಕ್ಲಯಜುಷ ಏಕೋನವಿಂಶತಿಃ ..
ಕೃಷ್ಣಯಜುಷೋ ದ್ವಾತ್ರಿಂಶತ್ ..

ಸಾಮ್ನಃ ಷೋಡಶ ..

ಅಥರ್ವಣಸ್ಯೈಕತ್ರಿಂಶತ್ ..

ಆಹತ್ಯಾಷ್ಟೋತ್ತರಶತಂ ..

(ಅಥೈಷಾಂ ಪೂರ್ವಾಚಾರ್ಯಪ್ರಕಾಶಿತತ್ವಂ ದರ್ಶಯತಿ)

ತತ್ರ ಗೌಡಪಾದಾಚಾರ್ಯೈರ್ಮಾಂಡೂಕ್ಯೋಪನಿಷದ್ವ್ಯಾಖ್ಯಾತಾ ..

ಶ್ರೀಮಚ್ಛಂಕರಭಗವತ್ಪಾದಾಚಾರ್ಯೈರ್ದಶೋಪನಿಷದಃ ..
ಪಂಚರುದ್ರಂ ನೃಸಿಂಹತಾಪನೀ ಚ ಶಂಕರಾನಂದೈಃ ..
ಸದಾಶಿವಬ್ರಹ್ಮೇಂದ್ರೈಃ ಸ್ವಯಂಪ್ರಕಾಶಾನಂದಾದ್ಯೈಶ್ಚ ದ್ವಾತ್ರಿಂಶೋಪನಿಷದಃ ..
ವಿದ್ಯಾರಣ್ಯಾಚಾರ್ಯೈರಷ್ಟೋತ್ತರಶತೋಪನಿಷದೋ ವ್ಯಾಖ್ಯಾತಾಃ ..
ಪ್ರಕೃತೇ ತು -
(ಮಹಾವಾಕ್ಯರತ್ನಾವಲ್ಯಾಖ್ಯಾಯಿಕಾಯಾಸ್ತ್ರಯೋದಶಧಾ ವಿಭಾಗಂ ದರ್ಶಯತಿ)
ರಾಮಚಂದ್ರೇಣೋಪದಿಷ್ಟೇ ರಾಮದೂತಾಯ ಧೀಮತೇ ..
ಈಶಾದ್ಯಷ್ಟೋತ್ತರಶತೋಪನಿಷದ್ಯಾದಸಾಂಪತೌ .
ನಿಮಜ್ಜ್ಯಾತ್ರ ಮಹಾವಾಕ್ಯರತ್ನಾವಲಿರುದಾಹೃತಾ ..

1 ಅಥ ಸಾರ್ಧಾಂತಿಕವಿಧಿವಾಕ್ಯಾನಿ . (66)

ಆತ್ಮಾ ವಾ ಅರೇ ದ್ರಷ್ಟವ್ಯಃ ಶ್ರೋತವ್ಯೋ ಮಂತವ್ಯೋ ನಿದಿಧ್ಯಾಸಿತವ್ಯಃ .. 3..
ಮಹತ್ಪದಂ ಜ್ಞಾತ್ವಾ ವೃಕ್ಷಮೂಲೇ ವಸೇತ್ .. 4..

ಸಚ್ಚಿದಾನಂದಾತ್ಮಾನಮದ್ವಿತೀಯಂ ಬ್ರಹ್ಮ ಭಾವಯೇತ್ .. 5..

ಅಹಂ ಬ್ರಹ್ಮಾಸ್ಮೀತ್ಯನುಸಂಧಾನಂ ಕುರ್ಯಾತ್ .. 6..

ಸ್ವಸಂಕಲ್ಪವಶಾದ್ಬದ್ಧೋ ನಿಃಸಂಕಲ್ಪಾದ್ವಿಮುಚ್ಯತೇ .. 14..
ದ್ರಷ್ಟಾ ದೃಶ್ಯವಶಾದ್ಬದ್ಧೋ ದೃಶ್ಯಾಭಾವೇ ವಿಮುಚ್ಯತೇ .. 15..
ಇಚ್ಛಾಮಾತ್ರಮವಿದ್ಯೇಯಂ ತನ್ನಾಶೋಮೋಕ್ಷ ಉಚ್ಯತೇ .. 16..
ಭೋಗೇಚ್ಛಾಮಾತ್ರಕಂ ಬಂಧಸ್ತತ್ತ್ಯಾಗೋಮೋಕ್ಷ ಉಚ್ಯತೇ .. 17..
ಚಿಚ್ಚೈತ್ಯಕಲನಾ ಬಂಧಸ್ತನ್ಮುಕ್ತಿರ್ಮುಕ್ತಿರುಚ್ಯತೇ .. 18..
ಅನಾಸ್ಥೈವ ಹಿ ನಿರ್ವಾಣಂ ದುಃಖಮಾಸ್ಥಾಪರಿಗ್ರಹಃ .. 19..
ಕರ್ಮಣಾ ಬಧ್ಯತೇ ಜಂತುರ್ವಿದ್ಯಯಾ ಚ ವಿಮುಚ್ಯತೇ .. 20..
ಸ್ವರೂಪಾವಸ್ಥಿತಿರ್ಮುಕ್ತಿಸ್ತದ್ಭ್ರಂಶೋಽಹಂತ್ವವೇದನಂ .. 21..

ಚಿತ್ತೇ ಚಲತಿ ಸಂಸಾರೋ ನಿಶ್ಚಲೇಮೋಕ್ಷ ಉಚ್ಯತೇ .. 22..

ಬಂಧೋ ಹಿ ವಾಸನಾಬದ್ಧೋಮೋಕ್ಷಃ ಸ್ಯಾದ್ವಾಸನಾಕ್ಷಯಃ .. 23..
ಪದಾರ್ಥಭಾವನಾದಾರ್ಢ್ಯಂ ಬಂಧ ಇತ್ಯಭಿಧೀಯತೇ .. 24..
ವಾಸನಾತಾನವಂ ಬ್ರಹ್ಮನ್ಮೋಕ್ಷ ಇತ್ಯಭಿಧೀಯತೇ .. 25..
ನಮೋಕ್ಷೋ ನಭಸಃ ಪೃಷ್ಠೇ ನ ಪಾತಾಲೇ ನ ಭೂತಲೇ .. 26..
ಸರ್ವಾಶಾಸಂಕ್ಷಯೇ ಚೇತಃಕ್ಷಯೋಮೋಕ್ಷ ಇತೀಷ್ಯತೇ .. 27..
ಮೋಕ್ಷೋ ಮೇಽಸ್ತ್ವಿತಿ ಚಿಂತಾಂತರ್ಜಾತಾ ಚೇದುತ್ಥಿತಂ ಮನಃ .. 28..
ಮನನೋತ್ಥೇ ಮನಸ್ಯೇಷ ಬಂಧಃ ಸಾಂಸಾರಿಕೋ ಮತಃ .. 29..
ತತ್ಪ್ರಮಾರ್ಜನಮಾತ್ರಂ ಹಿ ಮಹಾಸಂಸಾರತಾಂ ಗತಂ .. 30..

ತತ್ಪ್ರಮಾರ್ಜನಮಾತ್ರಂತುಮೋಕ್ಷ ಇತ್ಯಭಿಧೀಯತೇ .. 31..
ಇತಿ ಸಾರ್ಧಾಂತಿಕಬಂಧಮೋಕ್ಷವಾಕ್ಯಾನ್ಯೇಕತ್ರಿಂಶತ್ .. 31..

ದ್ವಿತೀಯಂ ಪ್ರಕರಣಂ ಸಮಾಪ್ತಂ .

3 ಅಥ ಸಾರ್ಧಾಂತಿಕಾವಿದ್ವನ್ನಿಂದಾವಾಕ್ಯಾನಿ . (21)

ಅಥಯೋಽನ್ಯಾಂ ದೇವತಾಮುಪಾಸ್ತೇಽನ್ಯೋಸಾವನ್ಯೋಽಹಮಸ್ಮೀತಿ ನ ಸ ವೇದ
ಯಥಾ ಪಶುಃ .. 1..
ಅತ್ರ ಭಿದಾಮಿತ್ರ ಮನ್ಯಮಾನಃ ಶತಧಾ ಸಹಸ್ರಧಾ ಭಿನ್ನೋ ಮೃತ್ಯೋಃ
ಸ ಮೃತ್ಯುಮಾಪ್ನೋತಿ .. 2..

ಕರ್ತೃತ್ವಾದ್ಯಹಂಕಾರಭಾವನಾರೂಢೋ ಮೂಢಃ .. 3..
ಮೃತ್ಯೋಃ ಸ ಮೃತ್ಯುಮಾಪ್ನೋತಿ ಯ ಇಹ ನಾನೇವ ಪಶ್ಯತಿ .. 4..

ಅನುಭೂತಿಂ ವಿನಾ ಮೂಢೋ ವೃಥಾ ಬ್ರಹ್ಮಣಿಮೋದತೇ .. 5..
ಪ್ರತಿಬಿಂಬಿತಶಾಖಾಗ್ರಫಲಾಸ್ವಾದನಮೋದವತ್ .. 6..

ಅಷ್ಟಾಂಗಂ ಚ ಚತುಷ್ಪಾದಂ ತ್ರಿಸ್ಥಾನಂ ಪಂಚದೈವತಂ .. 7..

ಓಂಕಾರಂಯೋ ನ ಜಾನಾತಿ ಬ್ರಾಹ್ಮಣೋ ನ ಭವೇತ್ತು ಸಃ .. 8..
ಅತಿವರ್ಣಾಶ್ರಮಂ ರೂಪಂ ಸಚ್ಚಿದಾನಂದಲಕ್ಷಣಂ .. 9..

ಯೋ ನ ಜಾನಾತಿ ಸೋಽವಿದ್ವಾನ್ಕದಾ ಮುಕ್ತೋ ಭವಿಷ್ಯತಿ .. 10..

ಕುಶಲಾ ಬ್ರಹ್ಮವಾರ್ತಾಯಾಂ ವೃತ್ತಿಹೀನಾಃ ಸುರಾಗಿಣಃ .. 11..
ತೇಽಪ್ಯಜ್ಞಾನತಯಾ ನೂನಂ ಪುನರಾಯಾಂತಿಯಾಂತಿ ಚ .. 12..

ಕಾಷ್ಠದಂಡೋ ಧೃತೋ ಯೇನ ಸರ್ವಾಶೀ ಜ್ಞಾನವರ್ಜಿತಃ .. 13..
ಸ್ವಾಯತ್ತಮೇಕಾಂತಹಿತಂ ಸ್ವೇಪ್ಸಿತತ್ಯಾಗವೇದನಂ .. 14..

ಯಸ್ಯ ದುಷ್ಕರತಾಂ ಯಾತಂ ಧಿಕ್ತಂ ಪುರುಷಕೀಟಕಂ .. 15..

ಅದ್ವಿತೀಯಬ್ರಹ್ಮತತ್ತ್ವಂ ನ ಜಾನಂತಿಯದಾ ತದಾ .. 16..

ಭ್ರಾಂತಾ ಏವಾಖಿಲಾಸ್ತೇಷಾಂ ಕ್ವ ಮುಕ್ತಿಃ ಕ್ವೇಹ ವಾ ಸುಖಂ .. 17..

ಅಜ್ಞಾನೋಪಹತೋ ಬಾಲ್ಯೇ ಯೌವನೇ ವನಿತಾಹತಃ .. 18..
ಶೇಷೇ ಕಲತ್ರಚಿಂತಾರ್ತಃ ಕಿಂ ಕರೋತಿ ನರಾಧಮಃ .. 19..
ಇಚ್ಛಾದ್ವೇಷಸಮುತ್ಥೇನ ದ್ವಂದ್ವಮೋಹೇನ ಜಂತವಃ .. 20..
ಧರಾವಿವರಮಗ್ನಾನಾಂ ಕೀಟಾನಾಂ ಸಮತಾಂ ಗತಾಃ .. 21..
ಇತಿ ಸಾರ್ಧಾಂತಿಕಾವಿದ್ವನ್ನಿಂದಾವಾಕ್ಯಾನಿ ಏಕವಿಂಶತ್ .. 21 ..

ತೃತೀಯಂ ಪ್ರಕರಣಂ ಸಮಾಪ್ತಂ .

4 ಅಥ ಸಾರ್ಧಾಂತಿಕಜಗನ್ಮಿಥ್ಯಾವಾಕ್ಯಾನಿ . (33)

ನಾನ್ಯತ್ಕಿಂಚನ ಮಿಷತ್ .. 1..

ವಾಚಾರಂಭಣಂ ವಿಕಾರೋ ನಾಮಧೇಯಂ ಮೃತ್ತಿಕೇತ್ಯೇವ ಸತ್ಯಂ .. 2..

ಅತೋಽನ್ಯದಾರ್ತಂ ನ ತು ತದ್ದ್ವಿತೀಯಮಸ್ತಿ .. 3..
ನಾತ್ರ ಕಾಚನ ಭಿದಾಽಸ್ತಿ .. 4..
ನೈವ ತತ್ರ ಕಾಚನ ಭಿದಾಽಸ್ತಿ .. 5..
ಸರ್ವಂ ವಿಕಾರಜಾತಂ ಮಾಯಾಮಾತ್ರಂ .. 6..

ಸರ್ವತ್ರ ನ ಹ್ಯಸ್ತಿ ದ್ವೈತಸಿದ್ಧಿಃ .. 7..
ನಾಸ್ತಿ ದ್ವೈತಂ ಕುತೋ ಮರ್ತ್ಯಂ .. 8..

ಪ್ರಪಂಚೋ ಯದಿ ವಿದ್ಯೇತ ನಿವರ್ತೇತ ನ ಸಂಶಯಃ .. 9..
ಮಾಯಾಮಾತ್ರಮಿದಂ ದ್ವೈತಮದ್ವೈತಂ ಪರಮಾರ್ಥತಃ .. 10..
ವಿಕಲ್ಪೋ ವಿನಿವರ್ತೇತ ಕಲ್ಪಿತೋ ಯದಿ ಕೇನಚಿತ್ .. 11..

ಉಪದೇಶಾದಯಂ ವಾದೋ ಜ್ಞಾತೇ ದ್ವೈತಂ ನ ವಿದ್ಯತೇ .. 12..
ದ್ವಿತೀಯಕಾರಣಾಭಾವಾದನುತ್ಪನ್ನಮಿದಂ ಜಗತ್ .. 13..

ಯಥೈವೇದಂ ನಭಃ ಶೂನ್ಯಂ ಜಗಚ್ಛೂನ್ಯಂ ತಥೈವ ಹಿ .. 14..

ಇದಂ ಪ್ರಪಂಚಂಯತ್ಕಿಂಚಿದ್ಯದ್ಯಜ್ಜಗತಿ ವೀಕ್ಷ್ಯತೇ .. 15..
ದೃಶ್ಯರೂಪಂ ಚ ದೃಗ್ರೂಪಂ ಸರ್ವಂ ಶಶವಿಷಾಣವತ್ .. 16..

ಇದಂ ಪ್ರಪಂಚಂ ನಾಸ್ತ್ಯೇವ ನೋತ್ಪನ್ನಂ ನೋ ಸ್ಥಿತಂ ಜಗತ್ .. 17..

ಚಿತ್ತಂ ಪ್ರಪಂಚಮಿತ್ಯಾಹುರ್ನಾಸ್ತಿ ನಾಸ್ತ್ಯೇವ ಸರ್ವದಾ .. 18..

ಮಾಯಾಕಾರ್ಯಾದಿಕಂ ನಾಸ್ತಿ ಮಾಯಾ ನಾಸ್ತಿ ಭಯಂ ನ ಹಿ .. 19..

ಪರಂ ಬ್ರಹ್ಮಾಹಮಸ್ಮೀತಿ ಸ್ಮರಣಸ್ಯ ಮನೋ ನ ಹಿ .. 20..

ವಂಧ್ಯಾಕುಮಾರವಚನೇ ಭೀತಿಶ್ಚೇದಸ್ತ್ವಿದಂ ಜಗತ್ .. 21..

ಶಶಶೃಂಗೇಣ ನಾಗೇಂದ್ರೋ ಮೃತಶ್ಚೇಜ್ಜಗದಸ್ತಿ ಸತ್ .. 22..

ಮೃಗತೃಷ್ಣಾಜಲಂ ಪೀತ್ವಾ ತೃಪ್ತಶ್ಚೇದಸ್ತ್ವಿದಂ ಜಗತ್ .. 23..

ಗಂಧರ್ವನಗರೇ ಸತ್ಯೇ ಜಗದ್ಭವತಿ ಸರ್ವದಾ .. 24..

ಗಗನೇ ನೀಲಿಮಾಸತ್ಯೇ ಜಗತ್ಸತ್ಯಂ ಭವಿಷ್ಯತಿ .. 25..

ಮಾಸಾತ್ಪೂರ್ವಂ ಮೃತೋ ಮರ್ತ್ಯೋ ಹ್ಯಾಗತಶ್ಚೇಜ್ಜಗದ್ಭವೇತ್ .. 26..

ಗೋಸ್ತನಾದುದ್ಭವಂ ಕ್ಷೀರಂ ಪುನರಾರೋಪಣೇ ಜಗತ್ .. 27..

ಜ್ವಾಲಾಗ್ನಿಮಂಡಲೇ ಪದ್ಮವೃದ್ಧಿಶ್ಚೇದಸ್ತ್ವಿದಂ ಜಗತ್ .. 28..

ಜ್ಞಾನಿನೋ ಹೃದಯಂ ಮೂಢೈರ್ಜ್ಞಾತಂ ಚೇದಸ್ತ್ವಿದಂ ಜಗತ್ .. 29..

ಅಜಕುಕ್ಷೌ ಜಗನ್ನಾಸ್ತಿ ಹ್ಯಾತ್ಮಕುಕ್ಷೌ ಜಗನ್ನ ಹಿ .. 30..

ಸರ್ವದಾಽಭೇದಕಲನೇ ದ್ವೈತಾದ್ವೈತಂ ನ ವಿದ್ಯತೇ .. 31..
ನಾಸ್ತಿ ನಾಸ್ತಿ ಜಗತ್ಸರ್ವಂ ಗುರುಶಿಷ್ಯಾದಿಕಂ ನ ಹಿ .. 32..

ಸಚ್ಚಿದಾನಂದಮಾತ್ರೋಽಹಮನುತ್ಪನ್ನಮಿದಂ ಜಗತ್ .. 33..

ಇತಿ ಜಗನ್ಮಿಥ್ಯಾವಾಕ್ಯಾನಿ ತ್ರಯಸ್ತ್ರಿಂಶತ್ .. 33..

ಚತುರ್ಥಂ ಪ್ರಕರಣಂ ಸಮಾಪ್ತಂ .

5 ಅಥ ಸಾರ್ಧಾಂತಿಕೋಪದೇಶವಾಕ್ಯಾನಿ . (54)

ಸಯ ಏಷೋಽಣಿಮೈತದಾತ್ಮ್ಯಮಿದಂ ಸರ್ವಂ ತತ್ಸತ್ಯಂ ಸ ಆತ್ಮಾ
ತತ್ತ್ವಮಸಿ ಶ್ವೇತಕೇತೋ .. 1..
ಅಭಯಂ ವೈ ಜನಕ ಪ್ರಾಪ್ತೋಽಸಿ .. 2..

ಬ್ರಹ್ಮಚರ್ಯಮಹಿಂಸಾಂ ಚಾಪರಿಗ್ರಹಂ ಸತ್ಯಂ ಚಯತ್ನೇನ ಹೇ
ರಕ್ಷತೋ ಹೇ ರಕ್ಷತೋ ಹೇ ರಕ್ಷತ ಇತಿ .. 3..

ತತ್ತ್ವಮಸಿ ತ್ವಂ ತದಸಿ .. 4..

ಯನ್ಮನಸಾ ನ ಮನುತೇ ಯೇನಾಹುರ್ಮನೋ ಮತಂ .. 5..

ತದೇವ ಬ್ರಹ್ಮ ತ್ವಂ ವಿದ್ಧಿ ನೇದಂಯದಿದಮುಪಾಸತೇ .. 6..
ಯತ್ಪರಂ ಬ್ರಹ್ಮ ಸರ್ವಾತ್ಮಾ ವಿಶ್ವಸ್ಯಾಯತನಂ ಮಹತ್ .. 7..

ಸೂಕ್ಷ್ಮಾತ್ಸೂಕ್ಷ್ಮತರಂ ನಿತ್ಯಂ ತತ್ತ್ವಮೇವ ತ್ವಮೇವ ತತ್ .. 8..

ಅಂತಃಪೂರ್ಣೋ ಬಹಿಃಪೂರ್ಣಃ ಪೂರ್ಣಕುಂಭ ಇವಾರ್ಣವೇ .. 9..
ಅಂತಃಶೂನ್ಯೋ ಬಹಿಃಶೂನ್ಯಃ ಶೂನ್ಯಕುಂಭ ಇವಾಂಬರೇ .. 10..
ಮಾ ಭವಗ್ರಾಹ್ಯಭಾವಾತ್ಮಾ ಗ್ರಾಹಕಾತ್ಮಾ ಚ ಮಾ ಭವ .. 11..

ಭಾವನಾಮಖಿಲಾಂ ತ್ಯಕ್ತ್ವಾ ಯಚ್ಛಿಷ್ಟಂ ತನ್ಮಯೋ ಭವ .. 12..

ದ್ರಷ್ಟೃದರ್ಶನದೃಶ್ಯಾದಿ ತ್ಯಕ್ತ್ವಾ ವಾಸನಯಾ ಸಹ .. 13..

ದರ್ಶನಪ್ರಥಮಾಭಾಸಮಾತ್ಮಾನಂ ಕೇವಲಂ ಭಜ .. 14..

ಚಿತ್ತಾಕಾಶಂ ಚಿದಾಕಾಶಮಾಕಾಶಶ್ಚ ತೃತೀಯಕಂ .. 15..

ದ್ವಾಭ್ಯಾಂ ಶೂನ್ಯತರಂ ವಿದ್ಧಿ ಚಿದಾಕಾಶಂ ಮಹಾಮುನೇ .. 16..
ಧ್ಯಾನತೋ ಹೃದಯಾಕಾಶೇ ಚಿತಿ ಚಿಚ್ಚಕ್ರಧಾರಯಾ .. 17..

ಮನೋ ಮಾರಯ ನಿಃಶಂಕಂ ತ್ವಾಂ ಪ್ರಬಧ್ನಂತಿ ನಾರಯಃ .. 18..
ಭೋಗೈಕವಾಸನಾಂ ತ್ಯಕ್ತ್ವಾ ತ್ಯಜ ತ್ವಂ ಭೇದವಾಸನಾಂ .. 19..

ಭಾವಾಭಾವೌ ತತಸ್ತ್ಯಕ್ತ್ವಾ ನಿರ್ವಿಕಲ್ಪಃ ಸ್ಥಿರೋ ಭವ .. 20..

ತ್ಯಜ ಧರ್ಮಮಧರ್ಮಂ ಚಉಭೇ ಸತ್ಯಾನೃತೇ ತ್ಯಜ .. 21..

ಉಭೇ ಸತ್ಯಾನೃತೇ ತ್ಯಕ್ತ್ವಾ ಯೇನ ತ್ಯಜಸಿ ತತ್ತ್ಯಜ .. 22..

ಆತ್ಮನ್ಯತೀತೇ ಸರ್ವಸ್ಮಾತ್ಸರ್ವರೂಪೇಽಥವಾ ತತೇ .. 23..

ಸ ತತ್ರ ಪರ್ಯೇತಿ ಜಕ್ಷತ್ಕ್ರೀಡನ್ ರಮಮಾಣಃ ಸ್ತ್ರೀಭಿರ್ವಾ ಯಾನೈರ್ವಾ

ದಾಂತಾಉಪರತಾಸ್ತಿತಿಕ್ಷವಃ .ಸಮಾಹಿತಾ ಆತ್ಮರತಯಆತ್ಮಕ್ರೀಡಾ ಆತ್ಮಮಿಥುನಾ

ಅನಾಮಯಮನಾಭಾಸಮನಾಮಕಮಕಾರಣಂ .. 28..

ಮನೋವಚೋಭ್ಯಾಮಗ್ರಾಹ್ಯಂ ಪೂರ್ಣಾತ್ಪೂರ್ಣಂ ಸುಖಾತ್ಸುಖಂ .. 29..

ದ್ರಷ್ಟೃದರ್ಶನದೃಶ್ಯಾದಿವರ್ಜಿತಂ ತದಿದಂ ಪದಂ .. 30..

ಶುದ್ಧಂ ಸೂಕ್ಷ್ಮಂ ನಿರಾಕಾರಂ ನಿರ್ವಿಕಾರಂ ನಿರಂಜನಂ .. 31..

ಅಪ್ರಮಾಣಮನಿರ್ದೇಶ್ಯಮಪ್ರಮೇಯಮತೀಂದ್ರಿಯಂ .. 32..

ನಿರ್ಲೇಪಕಂ ನಿರಾಪಾಯಂ ಕೂಟಸ್ಥಮಚಲಂ ಧ್ರುವಂ .. 33..

ಸದ್ಘನಂ ಚಿದ್ಘನಂ ನಿತ್ಯಮಾನಂದಘನಮವ್ಯಯಂ .. 34..

ಪ್ರತ್ಯಗೇಕರಸಂ ಪೂರ್ಣಮನಂತಂ ವಿಶ್ವತೋಮುಖಂ .. 35..

ಅಹೇಯಮನುಪಾದೇಯಮನಾದೇಯಮನಾಶ್ರಯಂ .. 36..

ಶುದ್ಧಂ ಬುದ್ಧಂ ಸದಾ ಮುಕ್ತಮನಾಮಕಮರೂಪಕಂ .. 37..

ಸಂಕಲ್ಪಸಂಕ್ಷಯವಶಾದ್ಗಲಿತೇ ತು ಚಿತ್ತೇ ಸಂಸಾರಮೋಹಮಿಹಿಕಾ ಗಲಿತಾ ಭವಂತಿ
.. 38..

ಸ್ವಚ್ಛಂ ವಿಭಾತಿ ಶರದೀವಖಮಾಗತಾಯಾಂಚಿನ್ಮಾತ್ರಮೇಕಮಜಮಾದ್ಯಮನಂತಮಂತಃ
.. 39..

ಇತಿ ಸಾರ್ಧಾಂತಿಕನಪುಂಸಕಲಿಂಗಸ್ವರೂಪವಾಕ್ಯಾನ್ಯೇಕೋನಚತ್ವಾರಿಂಶತ್ ..39..

ಚತುರ್ದಶಂ ಪ್ರಕರಣಂ ಸಮಾಪ್ತಂ .

15 ಅಥ ಸಾರ್ಧಾಂತಿಕಾತ್ಮಸ್ವರೂಪಮಹಾವಾಕ್ಯಾನಿ . (40)

ಆಕಾಶೋ ಹ ವೈ ನಾಮ ನಾಮರೂಪಯೋರ್ನಿರ್ವಹಿತಾ ತೇಯದಂತರಾ ತದ್ಬ್ರಹ್ಮ
ತದಮೃತಂ ಸ ಆತ್ಮಾ .. 1..
ಇದಂ ಸರ್ವಂಯದಯಮಾತ್ಮಾ .. 2..
ಚಿದೇಕರಸೋ ಹ್ಯಯಮಾತ್ಮಾ .. 3..
ಅತೋ ಹ್ಯಯಮಾತ್ಮಾ .. 4..
ಅನುಜ್ಞಾತಾ ಹ್ಯಯಮಾತ್ಮಾ .. 5..
ಅನುಜ್ಞೈಕರಸೋ ಹ್ಯಯಮಾತ್ಮಾ .. 6..
ಅವಿಕಲ್ಪೋ ಹ್ಯಯಮಾತ್ಮಾ .. 7..
ದೇಹಾದೇಃ ಪರತರತ್ವಾದ್ಬ್ರಹ್ಮೈವ ಪರಮಾತ್ಮಾ .. 8..
ಅಖಂಡೈಕರಸೋ ಹ್ಯಯಮಾತ್ಮಾ .. 9..
ನಿರ್ಗುಣಃ ಸಾಕ್ಷೀಭೂತೋ ನಿಷ್ಕ್ರಿಯೋ ನಿರವಯವಾತ್ಮಾ .. 10..
ವಿರಜಃ ಪರ ಆಕಾಶಾದಜ ಆತ್ಮಾ ಮಹಾನ್ ಧ್ರುವಃ .. 11..
ಏಕೋ ದೇವಃ ಸರ್ವಭೂತೇಷು ಗೂಢಃ ಸರ್ವವ್ಯಾಪೀ ಸರ್ವಭೂತಾಂತರಾತ್ಮಾ ..
12..

ನಿಃಶಬ್ದಂ ಪರಮಂ ಬ್ರಹ್ಮ ಪರಮಾತ್ಮಾ ಸಮೀರ್ಯತೇ .. 13..
ಸಕಲೇ ನಿಷ್ಕಲೇ ಭಾವೇ ಸರ್ವತ್ರಾತ್ಮಾವ್ಯವಸ್ಥಿತಃ .. 14..
ಸರ್ವದಾ ಸರ್ವಕೃತ್ಸರ್ವಃ ಪರಮಾತ್ಮೇತ್ಯುದಾಹೃತಃ .. 15..
ಅನಾದ್ಯಂತಾವಭಾಸಾತ್ಮಾ ಪರಮಾತ್ಮೇಹ ವಿದ್ಯತೇ .. 16..
ನಿತ್ಯಃ ಸರ್ವಗತೋ ಹ್ಯಾತ್ಮಾ ಕೂಟಸ್ಥೋ ದೋಷವರ್ಜಿತಃ .. 17..
ತತ್ಪರಃ ಪರಮಾತ್ಮಾ ಚ ಶ್ರೀರಾಮಃ ಪುರುಷೋತ್ತಮಃ .. 18..
ಸರ್ವಕಾರಣಕಾರ್ಯಾತ್ಮಾ ಕಾರ್ಯಕಾರಣವರ್ಜಿತಃ .. 19..
ಸರ್ವಾತೀತಸ್ವಭಾವಾತ್ಮಾ ನಾದಾಂತರ್ಜ್ಯೋತಿರೇವ ಸಃ .. 20..
ನಿರ್ವಿಕಲ್ಪಸ್ವರೂಪಾತ್ಮಾ ಸವಿಕಲ್ಪವಿವರ್ಜಿತಃ .. 21..
ಸದಾ ಸಮಾಧಿಶೂನ್ಯಾತ್ಮಾ ಆದಿಮಧ್ಯಾಂತವರ್ಜಿತಃ .. 22..
ಪ್ರಜ್ಞಾನವಾಕ್ಯಹೀನಾತ್ಮಾ ಅಹಂ ಬ್ರಹ್ಮಾಸ್ಮಿವರ್ಜಿತಃ .. 23..
ತತ್ತ್ವಮಸ್ಯಾದಿಹೀನಾತ್ಮಾ ಅಯಮಾತ್ಮೇತ್ಯಭಾವಕಃ .. 24..
ಓಂಕಾರವಾಚ್ಯಹೀನಾತ್ಮಾ ಸರ್ವವಾಚ್ಯವಿವರ್ಜಿತಃ .. 25..
ಸರ್ವತ್ರ ಪೂರ್ಣರೂಪಾತ್ಮಾ ಸರ್ವತ್ರಾತ್ಮಾವಶೇಷಕಃ .. 26..
ಶುದ್ಧಚೈತನ್ಯರೂಪಾತ್ಮಾ ಸರ್ವಸಿದ್ಧಿವಿವರ್ಜಿತಃ .. 27..
ಆನಂದಾತ್ಮಾ ಪ್ರಿಯೋ ಹ್ಯಾತ್ಮಾ ಮೋಕ್ಷಾತ್ಮಾ ಬಂಧವರ್ಜಿತಃ .. 28..

ಶೂನ್ಯಾತ್ಮಾ ಸೂಕ್ಷ್ಮರೂಪಾತ್ಮಾ ವಿಶ್ವಾತ್ಮಾ ವಿಶ್ವಹೀನಕಃ .. 29..
ಸತ್ತಾಮಾತ್ರಸ್ವರೂಪಾತ್ಮಾ ನಾನ್ಯತ್ಕಿಂಚಿಜ್ಜಗದ್ಭಯಂ .. 30..

ಅಪರಿಚ್ಛಿನ್ನರೂಪಾತ್ಮಾ ಅಣುಸ್ಥೂಲಾದಿವರ್ಜಿತಃ .. 31..
ನಾಮರೂಪವಿಹೀನಾತ್ಮಾ ಪರಸಂವಿತ್ಸುಖಾತ್ಮಕಃ .. 32..
ಸಾಕ್ಷ್ಯಸಾಕ್ಷಿತ್ವಹೀನಾತ್ಮಾ ಕಿಂಚಿತ್ಕಿಂಚಿನ್ನ ಕಿಂಚನ .. 33..

ಮುಕ್ತಾಮುಕ್ತಸ್ವರೂಪಾತ್ಮಾ ಮುಕ್ತಾಮುಕ್ತವಿವರ್ಜಿತಃ .. 34..
ದ್ವೈತಾದ್ವೈತಸ್ವರೂಪಾತ್ಮಾ ದ್ವೈತಾದ್ವೈತಾದಿವರ್ಜಿತಃ .. 35..
ನಿಷ್ಕಲಾತ್ಮಾ ನಿರ್ಮಲಾತ್ಮಾ ಬುದ್ಧ್ಯಾತ್ಮಾ ಪುರುಷಾತ್ಮಕಃ .. 36..
ಆತ್ಮೇತಿಶಬ್ದಹೀನೋ ಯ ಆತ್ಮಶಬ್ದಾರ್ಥವರ್ಜಿತಃ .. 37..
ಸಚ್ಚಿದಾನಂದಹೀನೋ ಯ ಏಷೈವಾತ್ಮಾ ಸನಾತನಃ .. 38..
ಯಸ್ಯ ಕಿಂಚಿದ್ಬಹಿರ್ನಾಸ್ತಿ ಕಿಂಚಿದಂತಃ ಕಿಯನ್ನ ಚ .. 39..

ಯಸ್ಯ ಲಿಂಗಂ ಪ್ರಪಂಚಂ ವಾ ಬ್ರಹ್ಮೈವಾತ್ಮಾ ನ ಸಂಶಯಃ .. 40..
ಇತಿ ಸಾರ್ಧಾಂತಿಕಾತ್ಮಸ್ವರೂಪವಾಕ್ಯಾನಿ ಚತ್ವಾರಿಂಶತ್ .. 40..

ಪಂಚದಶಂ ಪ್ರಕರಣಂ ಸಮಾಪ್ತಂ .

16 ಅಥ ಸಾರ್ಧಾಂತಿಕಸರ್ವಸ್ವರೂಪವಾಕ್ಯಾನಿ .. (40)

ಓಂಕಾರ ಏವೇದಂ ಸರ್ವಂ .. 1..

ಸ ಏವಾಧಸ್ತಾತ್ಸ ಉಪರಿಷ್ಟಾತ್ಸ ಪಶ್ಚಾತ್ಸ ಪುರಸ್ತಾತ್ಸ
ದಕ್ಷಿಣತಃ ಸ ಉತ್ತರತಃ ಸ ಏವೇದಂ ಸರ್ವಂ .. 2..

ಅಹಮೇವಾಧಸ್ತಾದಹಮುಪರಿಷ್ಟಾದಹಂ ಪಶ್ಚಾದಹಂ
ಪುರಸ್ತಾದಹಂ ದಕ್ಷಿಣತೋ.ಆಹಮುತ್ತರತೋ.ಆಹಮೇವೇದಂ ಸರ್ವಂ .. 3..

ಆತ್ಮೈವಾಧಸ್ತಾದಾತ್ಮೋಪರಿಷ್ಟಾದಾತ್ಮಾ ಪಶ್ಚಾದಾತ್ಮಾ
ಪುರಸ್ತಾದಾತ್ಮಾ ದಕ್ಷಿಣತ ಆತ್ಮೋತ್ತರತ ಆತ್ಮೈವೇದಂ ಸರ್ವಂ .. 4..

ಆತ್ಮೈವೇದಮಮೃತಮಿದಂ ಬ್ರಹ್ಮೇದಂ ಸರ್ವಂ .. 5..

ಏತದ್ಬ್ರಹ್ಮೈತತ್ಸರ್ವಂ .. 6..

ನಾರಾಯಣ ಏವೇದಂ ಸರ್ವಂ .. 7..

ಸಚ್ಚಿದಾನಂದರೂಪಮಿದಂ ಸರ್ವಂ .. 8..

ಸತ್ತಾಮಾತ್ರಂ ಹೀದಂ ಸರ್ವಂ .. 9..

ಮತ್ಸ್ವರೂಪಮೇವೇದಂ ಸರ್ವಂ .. 10..

ಸ ಏವ ಸರ್ವಂಯದ್ಭೂತಂ ಯಚ್ಚ ಭವ್ಯಂ ಸನಾತನಂ .. 11..

ಸ್ವಯಂ ಬ್ರಹ್ಮಾ ಸ್ವಯಂ ವಿಷ್ಣುಃ ಸ್ವಯಮಿಂದ್ರಃ ಸ್ವಯಂ ಶಿವಃ .. 12..

ಸ್ವಯಂ ವಿಶ್ವಮಿದಂ ಸರ್ವಂ ಸ್ವಸ್ಮಾದಯ್ನ್ಯನ್ನ ಕಿಂಚನ .. 13..

ಮರುಭೂಮೌ ಜಲಂ ಸರ್ವಂ ಮರುಭೂಮಾತ್ರಮೇವ ತತ್ .. 14..

ಜಗತ್ತ್ರಯಮಿದಂ ಸರ್ವಂ ಚಿನ್ಮಾತ್ರಂ ಸ್ವವಿಚಾರತಃ .. 15..
ಭವವರ್ಜಿತಚಿನ್ಮಾತ್ರಂ ಸರ್ವಂ ಚಿನ್ಮಾತ್ರಮೇವ ಹಿ .. 16..

ಯತ್ಕಿಂಚಿದ್ಯನ್ನ ಕಿಂಚಿಚ್ಚ ಸರ್ವಂ ಚಿನ್ಮಾತ್ರಮೇವ ಹಿ .. 17..

ಅಖಂಡೈಕರಸಂ ಸರ್ವಂಯದ್ಯಚ್ಚಿನ್ಮಾತ್ರಮೇವ ಹಿ .. 18..

ಭೂತಂ ಭವ್ಯಂ ಭವಿಷ್ಯಚ್ಚ ಸರ್ವಂ ಚಿನ್ಮಾತ್ರಮೇವ ಹಿ .. 19..

ಜ್ಞಾತಾ ಚಿನ್ಮಾತ್ರರೂಪಶ್ಚ ಸರ್ವಂ ಚಿನ್ಮಾತ್ರಮೇವ ಹಿ .. 20..

ಯಚ್ಚಯಾವಚ್ಚ ದೂರಸ್ಥಂ ಸರ್ವಂ ಚಿನ್ಮಾತ್ರಮೇವ ಹಿ .. 21..

ಚಿನ್ಮಾತ್ರಾನ್ನಾಸ್ತಿ ಲಕ್ಷ್ಯಂ ಚ ಸರ್ವಂ ಚಿನ್ಮಾತ್ರಮೇವ ಹಿ .. 22..

ಆತ್ಮನೋಽನ್ಯಾ ಗತಿರ್ನಾಸ್ತಿ ಸರ್ವಮಾತ್ಮಮಯಂ ಜಗತ್ .. 23..

ಆತ್ಮನೋಽನ್ಯತ್ತುಷಂ ನಾಸ್ತಿ ಸರ್ವಮಾತ್ಮಮಯಂ ಜಗತ್ .. 24..

ಸರ್ವಮಾತ್ಮೈವ ಶುದ್ಧಾತ್ಮಾ ಸರ್ವಂ ಚಿನ್ಮಾತ್ರಮದ್ವಯಂ .. 25..

ಸರ್ವಂ ಚ ಖಲ್ವಿದಂ ಬ್ರಹ್ಮ ನಿತ್ಯಚಿದ್ಘನಮಕ್ಷತಂ .. 26..

ಸಮಸ್ತಂ ಖಲ್ವಿದಂ ಬ್ರಹ್ಮ ಸರ್ವಮಾತ್ಮೇದಮಾತತಂ .. 27..

ನ ತ್ವಂ ನಾಹಂ ನ ಚಾನ್ಯಂ ವಾ ಸರ್ವಂ ಬ್ರಹ್ಮೈವ ಕೇವಲಂ .. 28..

ನ ತದಸ್ತಿ ನ ಯತ್ರಾಹಂ ನ ತದಸ್ತಿ ನ ತನ್ಮಯಂ .. 29..

ಕಿಮನ್ಯದಭಿವಾಂಛಾಮಿ ಸರ್ವಂ ಸಚ್ಚಿನ್ಮಯಂ ತತಂ .. 30..

ಭ್ರಾಂತಿರಭ್ರಾಂತಿರ್ನಾಸ್ತ್ಯೇವ ಸರ್ವಂ ಬ್ರಹ್ಮೈವ ಕೇವಲಂ .. 31..

ನ ದೇಹೋ ನ ಚ ಕರ್ಮಾಣಿ ಸರ್ವಂ ಬ್ರಹ್ಮೈವ ಕೇವಲಂ .. 32..

ಲಕ್ಷಣಾತ್ರಯವಿಜ್ಞಾನಂ ಸರ್ವಂ ಬ್ರಹ್ಮೈವ ಕೇವಲಂ .. 33..

ಜಗನ್ನಾಮ್ನಾಚಿದಾಭಾತಿ ಸರ್ವಂ ಬ್ರಹ್ಮೈವ ಕೇವಲಂ .. 34..

ಬ್ರಹ್ಮಮಾತ್ರಮಿದಂ ಸರ್ವಂ ಬ್ರಹ್ಮ ಮಾತ್ರಮಸನ್ನ ಹಿ .. 35..

ಬ್ರಹ್ಮಮಾತ್ರಂ ವ್ರತಂ ಸರ್ವಂ ಬ್ರಹ್ಮಮಾತ್ರಂ ರಸಂ ಸುಖಂ .. 36..

ಬ್ರಹ್ಮಮಾತ್ರಂ ಶ್ರುತಂ ಸರ್ವಂ ಸ್ವಯಂ ಬ್ರಹ್ಮೈವ ಕೇವಲಂ .. 37..

ಬ್ರಹ್ಮೈವ ಸರ್ವಂ ಚಿನ್ಮಾತ್ರಂ ಬ್ರಹ್ಮಮಾತ್ರಂ ಜಗತ್ತ್ರಯಂ .. 38..

ಸರ್ವಂಪ್ರಶಾಂತಮಜಮೇಕಮನಾದಿಮಧ್ಯಮಾಭಾಸ್ವರಂ ಸ್ವದನಮಾತ್ರಮಚೈತ್ಯಮಚಿಹ್ನಂ
.. 39..

ಸರ್ವಂ ಪ್ರಶಾಂತಮಿತಿ ಶಬ್ದಮಯೀ ಚ ದೃಷ್ಟಿರ್ಬೋಧಾರ್ಧಮೇವ ಹಿ ಮುಧೈವ
ತದೋಮಿತೀದಂ .. 40..

ಇತಿ ಸಾರ್ಧಾಂತಿಕಸರ್ವಸ್ವರೂಪವಾಕ್ಯಾನಿ ಚತ್ವಾರಿಂಶತ್ .. 40..

ಷೋಡಶಂ ಪ್ರಕರಣಂ ಸಮಾಪ್ತಂ .

17 ಅಥ ಸಾರ್ಧಾಂತಿಕಬ್ರಹ್ಮಸ್ವರೂಪವಾಕ್ಯಾನಿ . (94)

ತದೇತದ್ಬ್ರಹ್ಮಾಽಪೂರ್ವಮನಪರಮನಂತರಮಬಾಹ್ಯಮಯಮಾತ್ಮಾ ಬ್ರಹ್ಮ
ಸರ್ವಾನುಭೂಃ .. 5..
ವಿಜ್ಞಾನಮಾನಂದಂ ಬ್ರಹ್ಮ .. 6..
ಅಜರೋಽಮರೋಽಮೃತೋಽಭಯೋ ಬ್ರಹ್ಮಾಭಯಂ ವೈ ಬ್ರಹ್ಮ .. 7..
ಸರ್ವಭೂತಸ್ಥಮೇಕಂ ನಾರಾಯಣಂ ಕಾರಣಂಪುರುಷಮಕಾರಣಂ ಪರಂ
ಬ್ರಹ್ಮೋಂ .. 8..

ಸ್ವಯಂ ಪ್ರಕಾಶಃ ಸ್ವಯಂ ಬ್ರಹ್ಮ .. 9..
ತದೇತದದ್ವಯಂ ಸ್ವಯಂಪ್ರಕಾಶಮಹಾನಂದಮಾತ್ಮೈವೈತದಭಯ-

ಮಮೃತಮೇತದ್ಬ್ರಹ್ಮ .. 10..
ಸದೇವ ಪುರಸ್ತಾತ್ಸಿದ್ಧಂ ಬ್ರಹ್ಮ .. 11..
ಆಕಾಶವತ್ಸೂಕ್ಷ್ಮಂ ಕೇವಲಸತ್ತಾಮಾತ್ರಸ್ವಭಾವಂ ಪರಂ ಬ್ರಹ್ಮ .. 12..
ಅದ್ವಿತೀಯಮಖಿಲೋಪಾಧಿವಿನಿರ್ಮುಕ್ತಂ ತತ್ಸಕಲಶಕ್ತ್ಯುಪಬೃಂಹಿತಮನಾದ್ಯನಂತಂ
ನಿತ್ಯಂ ಶಿವಂ ಶಾಂತಂ ನಿರ್ಗುಣಮಿತ್ಯಾದಿವಾಚ್ಯಮನಿರ್ವಾಚ್ಯಂ ಚೈತನ್ಯಂ ಬ್ರಹ್ಮ ..
13..

ಏಕಮೇವಾದ್ವಿತೀಯಂ ಬ್ರಹ್ಮ .. 14..
ಸರ್ವದಾನವಚ್ಛಿನ್ನಂ ಪರಂ ಬ್ರಹ್ಮ .. 15..
ಸಚ್ಚಿದಾನಂದತೇಜಃರೂಪಂ ತಾರಕಂ ಬ್ರಹ್ಮ .. 16..
ತನ್ನಿತ್ಯಮುಕ್ತಮವಿಕ್ರಿಯಂಸತ್ಯಜ್ಞಾನಾನಂತಾನಂದಪರಿಪೂರ್ಣಂಸನಾತನಮೇಕಮೇವಾದ್ವಿತೀಯಂ
ಬ್ರಹ್ಮ .. 17..
ಚಿತ್ಸ್ವರೂಪಂ ನಿರಂಜನಂ ಪರಂ ಬ್ರಹ್ಮ .. 18..
ತತ್ತ್ವಂಪದಲಕ್ಷ್ಯಂ ಪ್ರತ್ಯಗಭಿನ್ನಂ ಬ್ರಹ್ಮ .. 19..
ಅಖಂಡಾರ್ಥಂ ಪರಂ ಬ್ರಹ್ಮ .. 20..
ಸರ್ವಕಾಲಾಬಾಧಿತಂ ಬ್ರಹ್ಮ .. 21..
ಸಗುಣನಿರ್ಗುಣಸ್ವರೂಪಂ ಬ್ರಹ್ಮ .. 22..

36 sanskritdocuments.org



ಮಹಾವಾಕ್ಯರತ್ನಾವಲೀ

ಆದಿಮಧ್ಯಾಂತಶೂನ್ಯಂ ಬ್ರಹ್ಮ .. 23..

ಅಖಿಲಪ್ರಮಾಣಾಗೋಚರಂ ಬ್ರಹ್ಮ .. 30..
ತುರೀಯಂ ನಿರಾಕಾರಮೇಕಂ ಬ್ರಹ್ಮ .. 31..
ಅದ್ವೈತಮನಿರ್ವಾಚ್ಯಂ ಬ್ರಹ್ಮ .. 32..
ಶಿವಂ ಪ್ರಶಾಂತಮಮೃತಂ ಚ ಪರಂ ಬ್ರಹ್ಮ .. 33..
ಯದೇಕಮಕ್ಷರಂ ನಿಷ್ಕ್ರಿಯಂ ಶಿವಂ ಸನ್ಮಾತ್ರಂ ಪರಂ ಬ್ರಹ್ಮ .. 34..
ಅಸಾವಾದಿತ್ಯೋ ಬ್ರಹ್ಮ .. 35..
ಓಂಮಿತ್ಯೇತದಕ್ಷರಂ ಪರಂ ಬ್ರಹ್ಮ .. 36..
ಬ್ರಹ್ಮೈವೇದಮಮೃತಂ ಪುರಸ್ತಾದ್ಬ್ರಹ್ಮ ಪಶ್ಚಾದ್ಬ್ರಹ್ಮ ದಕ್ಷಿಣತಶ್ಚೋತ್ತರೇಣ .. 37..

ಅಧಶ್ಚೋರ್ಧ್ವಂ ಪ್ರಸೃತಂ ಬ್ರಹ್ಮೈವೇದಂ ವಿಶ್ವಮಿದಂ ವರಿಷ್ಠಂ .. 38..

ತದೇವ ನಿಷ್ಕಲಂ ಬ್ರಹ್ಮ ನಿರ್ವಿಕಲ್ಪಂ ನಿರಂಜನಂ .. 39..

ಚೈತನ್ಯಮೇಕಂ ಬ್ರಹ್ಮಾತಃ ಪ್ರಜ್ಞಾನಂ ಬ್ರಹ್ಮ ಮಯ್ಯಪಿ .. 40..

ಬ್ರಹ್ಮಶಬ್ದೇನ ತದ್ಬ್ರಹ್ಮ ಸ್ವಪ್ರಕಾಶಾತ್ಮರೂಪಕಂ .. 41..

ಏತದ್ಭಾವವಿನಿರ್ಮುಕ್ತಂ ತದ್ಬ್ರಹ್ಮ ಬ್ರಹ್ಮ ತತ್ಪರಂ .. 42..

ಚಿನ್ಮಾತ್ರಾತ್ಪರಮಂ ಬ್ರಹ್ಮ ಚಿನ್ಮಾತ್ರಾನ್ನಾಸ್ತಿ ಕೋಽಪಿ ಹಿ .. 43..

ಅಖಂಡೈಕರಸಂ ಬ್ರಹ್ಮ ಚಿನ್ಮಾತ್ರಾನ್ನ ಹಿ ವಿದ್ಯತೇ .. 44..
ಸದೋದಿತಂ ಪರಂ ಬ್ರಹ್ಮ ಜ್ಯೋತಿಷಾಮುದಯೋಯತಃ .. 45..
ಯಸ್ಮಿನ್ಪ್ರಲೀಯತೇ ಶಬ್ದಸ್ತತ್ಪರಂ ಬ್ರಹ್ಮ ಗೀಯತೇ .. 46..

ಸರ್ವಶಕ್ತಿ ಪರಂ ಬ್ರಹ್ಮ ನಿತ್ಯಮಾಪೂರ್ಣಮದ್ವಯಂ .. 47..

ಸತ್ತಾ ಸರ್ವಪದಾರ್ಥಾನಾಂ ಗಮ್ಯಂ ಬ್ರಹ್ಮಾಭಿಧಂ ಪದಂ .. 48..

ಪರಂ ಬ್ರಹ್ಮ ಪರಂ ಸತ್ತ್ವಂ ಸಚ್ಚಿದಾನಂದಲಕ್ಷಣಂ .. 49..

ಅಕ್ಷರಂ ಪರಮಂ ಬ್ರಹ್ಮ ನಿರ್ವಿಶೇಷಂ ನಿರಂಜನಂ .. 50..

ಬ್ರಹ್ಮೈವೈಕಮನಾದ್ಯಂತಮಬ್ಧಿವತ್ಪ್ರವಿಜೃಂಭತೇ .. 51..
ನ ಕಿಂಚಿದ್ಭಾವನಾಕಾರಂ ಯತ್ತದ್ಬ್ರಹ್ಮ ಪರಂ ವಿದುಃ .. 52..

ನಿತ್ಯಾನಂದಮಯಂ ಬ್ರಹ್ಮ ಕೇವಲಂ ಸರ್ವದಾ ಸ್ವಯಂ .. 70..

ಮದ್ರೂಪಮದ್ವಯಂ ಬ್ರಹ್ಮ ಆದಿಮಧ್ಯಾಂತವರ್ಜಿತಂ .. 72..

ಅನಾಖ್ಯಮನಭಿವ್ಯಕ್ತಂ ಸತ್ಕಿಂಚಿದವಶಿಷ್ಯತೇ .. 8..

ಭವತಿ .. 8..

ತಮೇವ ಜ್ಞಾತ್ವಾ ವಿದ್ವಾನ್ ಮೃತ್ಯುಮುಖಾತ್ ಪ್ರಮುಚ್ಯತೇ .. 9..
ತದೇವಂ ವಿದ್ವಾಂಸ ಇಹೈವಾಮೃತಾ ಭವಂತಿ .. 10..

ಅನಾದ್ಯನಂತಂಮಹತಃ ಪರಂ ಧ್ರುವಂ ನಿಚಾಯ್ಯ ತಂಮೃತ್ಯುಮುಖಾತ್ಪ್ರಮುಚ್ಯತೇ
.. 11..

ಯಜ್ಜ್ಞಾತ್ವಾ ಮುಚ್ಯತೇ ಜಂತುರಮೃತತ್ವಂ ಚ ಗಚ್ಛತಿ .. 12..

ಯದಾ ಪಶ್ಯಃ ಪಶ್ಯತೇ ರುಕ್ಮವರ್ಣಂ ಕರ್ತಾರಮೀಶಂ ಪುರುಷಂ ಬ್ರಹ್ಮಯೋನಿಂ ..

13..

ತದಾ ವಿದ್ವಾನ್ಪುಣ್ಯಪಾಪೇ ವಿಧೂಯ ನಿರಂಜನಃ ಪರಮಂ ಸಾಮ್ಯಮುಪೈತಿ .. 14..

ಏತದ್ಯೋ ವೇದ ನಿಹಿತಂ ಗುಹಾಯಾಂ ಸೋಽವಿದ್ಯಾಗ್ರಂಥಿಂ ವಿಕಿರತೀಹ ಸೋಮ್ಯ
.. 15..

ಭಿದ್ಯತೇ ಹೃದಯಗ್ರಂಥಿಶ್ಛಿದ್ಯಂತೇ ಸರ್ವಸಂಶಯಾಃ .. 16..
ಕ್ಷೀಯಂತೇ ಚಾಸ್ಯ ಕರ್ಮಾಣಿ ತಸ್ಮಿಂದೃಷ್ಟೇ ಪರಾವರೇ .. 17..
ಯಥಾ ನದ್ಯಃ ಸ್ಯಂದಮಾನಾಃ ಸಮುದ್ರೇಽಸ್ತಂ ಗಚ್ಛಂತಿ ನಾಮರೂಪೇ ವಿಹಾಯ ..

18..

ತಥಾ ವಿದ್ವಾನ್ನಾಮರೂಪಾದ್ವಿಮುಕ್ತಃ ಪರಾತ್ಪರಂ ಪುರುಷಮುಪೈತಿ ದಿವ್ಯಂ .. 19..

ಜ್ಞಾತ್ವಾ ತಂ ಮೃತ್ಯುಮತ್ಯೇತಿ ನಾನ್ಯಃ ಪಂಥಾ ವಿಮುಕ್ತಯೇ .. 20..
ತದ್ಬ್ರಹ್ಮಾಹಮಿತಿ ಜ್ಞಾತ್ವಾ ಬ್ರಹ್ಮ ಸಂಪದ್ಯತೇ ಧ್ರುವಂ .. 21..

ಯತ್ರ ಯತ್ರ ಮೃತೋ ಜ್ಞಾನೀ ಪರಮಾಕ್ಷರವಿತ್ಸದಾ .. 22..

ಪರಬ್ರಹ್ಮಣಿ ಲೀಯತೇ ನ ತಸ್ಯೋತ್ಕ್ರಾಂತಿರಿಷ್ಯತೇ .. 23..
ಯದ್ಯತ್ಸ್ವಾಭಿಮತಂ ವಸ್ತು ತತ್ತ್ಯಜನ್ಮೋಕ್ಷಮಶ್ನುತೇ .. 24..
ಅಸಂಕಲ್ಪನಶಸ್ತ್ರೇಣ ಛಿನ್ನಂ ಚಿತ್ತಮಿದಂಯದಾ .. 25..

ಸರ್ವಂ ಸರ್ವಗತಂ ಶಾಂತಂ ಬ್ರಹ್ಮ ಸಂಪದ್ಯತೇ ತದಾ .. 26..

ತಸ್ಯ
ಪ್ರಾಣಾ ಉತ್ಕ್ರಾಮಂತ್ಯತ್ರೈವ ಸಮವಲೀಯಂತೇ ಬ್ರಹ್ಮೈವ ಸನ್ಬ್ರಹ್ಮಾಪ್ಯೇತಿ .. 3..

ತದ್ಯಥಾಽಹಿ ನಿರ್ಲ್ವಯನೀ ವಲ್ಮೀಕೇ ಮೃತಾ ಪ್ರತ್ಯಸ್ತಾ ಶಯೀತೈವಮೇವೇದಂ
ಶರೀರಂ

ವಿಲೀಯತೇ ವಾಯುರಾಕಾಶ
ಆಕಾಶಮಿಂದ್ರಿಯೇಷ್ವಿಂದ್ರಿಯಾಣಿ ತನ್ಮಾತ್ರೇಷು ತನ್ಮಾತ್ರಾಣಿ ಭೂತಾದೌ
ವಿಲೀಯಂತೇ
ಭೂತಾದಿರ್ಮಹತಿ ವಿಲೀಯತೇ ಮಹಾನವ್ಯಕ್ತೇ ವಿಲೀಯತೇ ವ್ಯಕ್ತಮಕ್ಷರೇ
ವಿಲೀಯತೇಽಕ್ಷರಂ

ಚೈಕೀಕೃತ್ಯ ಸರ್ವಾಣಿ ಭೌತಿಕಾನಿ ಕಾರಣೇ ಭೂತಪಂಚಕೇ ಸಂಯೋಜ್ಯ ಭೂಮಿಂ
ಜಲೇ
ಜಲಂ ವಹ್ನೌ ವಹ್ನಿಂ ವಾಯೌ ವಾಯುಮಾಕಾಶೇ ಚಾಕಾಶಮಹಂಕಾರೇ
ಚಾಹಂಕಾರಂ
ಮಹತಿ ಮಹದವ್ಯಕ್ತೇ ಅವ್ಯಕ್ತಂ ಪುರುಷೇ ಕ್ರಮೇಣ ವಿಲೀಯತೇ ವಿರಾಟ್
ಹಿರಣ್ಯಗರ್ಭೇಶ್ವರಾ

